
رسول اللہ صلى الله عليه وسلم قضائے حاجت کی جگہ جاتے تو میں اور میرے جیسا
ایک اور لڑکا پانی کا برتن اور ایک نیزہ اٹھاۓ ہوتے۔ آپ صلى الله عليه وسلم پانی

کے ذریعے استنجا کرتے تھے۔

انس بن مالک رضی اللہ عنہ روایت کرتے ہوئے بیان کرتے ہیں کہ: رسول اللہ صلى الله عليه وسلم قضائے حاجت کی جگہ جاتے
تو میں اور میرے جیسا ایک اور لڑکا پانی کا برتن اور ایک نیزہ اٹھاۓ ہوتے۔ چنانچہ آپ صلى الله عليه وسلم پانی سے استنجا

کرتے۔
[صحیح] [متفق علیہ]

نبی صلى الله عليه وسلم کے خادم انس بن مالک بیان کر رہے ہیں کہ نبی صلى الله عليه وسلم جب قضائے حاجت کی جگہ جایا کرتے، تو وہ اور ان کے
ساتھ ایک اور لڑکا آپ صلى الله عليه وسلم کی طہارت کے لیے پانی لایا کرتے، جس سے آپ صلى الله عليه وسلم نجاست صاف کیا کرتے تھے۔ یہ پانی
چمڑے سے بنے ایک چھوٹے سے برتن میں ہواکرتا تھا۔ اسی طرح وہ لوگوں کی نگاہوں سے چھپنے کے لیے ایک چھوٹی
سی لاٹھی بھی لایا کرتے، جس کے ایک کنارے پر لوہے کا پھل لگا ہوتا تھا۔ آپ صلى الله عليه وسلم اسے زمین میں گاڑ کر اس پر کوئی
چیز جیسے چادر وغیرہ ڈال دیاکرتے، جس سے آپ راہ گیروں کی نظروں سے محفوظ رہتے اور جب نماز کا ارادہ

ہوتا، تو اسے بطور سترہ استعمال کرلیتے۔

https://sunnah.global/hadeeth/ur/show/3030

